
Vendim i Këshillit të Mediave të Shkruara të Kosovës ndaj 

ankesës së Arlind Imerit kundër portalit Periskopi 

 

 

Këshilli i Mediave të Shkruara të Kosovës në mbledhjen e 

tij të mbajtur më 5 nëntor 2019, shqyrtoi ankesën e Arlind 

Imerit kundër portalit Periskopi lidhur me artikullin 

“Diaspora analfabete: Mbi gjysma e votave të tyre dalin të 

pavlefshme” botuar më 16 tetor 2019, dhe mori këtë: 

 

 

 

 

 

 

                      V E N D I M  

  

 

 

- Ankesa miratohet.  

 

 

 

 

 



 

 

A R S Y E T I M I 

 

 

Ankuesi pretendon që media ka publikuar një shkrim me të 

cilin nuk e ka treguar të vërtetën dhe se përmes shkrimit 

është përdor gjuhë e urrejtjes ndaj një grupi të caktuar të 

njerëzve sic janë diaspora. Pretendimet e ankuesit janë që 

nga titulli dhe brendësia e shkrimit janë në kundërshtim me 

Kodin e Mediave të Shkruara, përkatësisht Kreu II 

(Raportimi i së vërtetës), pikat 1, 4, 5 dhe 6. 

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa 

është e lejueshme për trajtim dhe e afatshme. 

 

Pas shqyrtimit të ankesës dhe leximit të artikullit, KMShK 

gjen se ankesa miratohet, për shkak se pretendimet e 

ankuesit në lidhje me shkrimin se është në kundërshtim me 

të vërtetën dhe se përmbanë gjuhë të urrejtjes kundër një 

grupi të njerëzve janë të bazuara. Media e shkruar në 

shkrim nuk arrin të bënë të qartë dallimin në mes të lajmit 

dhe opinionit, ashtu që në lajmin e paraqitur lëshohet në 

konstatime të cilat nuk bazohen askund. Tabela e prezantuar 

në shkrim, që është tabelë e prodhuar nga Komisioni Qendror 

i Zgjedhjeve nuk tregon pretendimin e titullit dhe 

përmbajtjes së shkrimit. 

  

Media e shkruar përmes shkrimit të tillë, pa ndonjë 

mbështetje faktike dërgon në përdorim të gjuhës së 

urrejtjes kundër një grupi të caktuar të popullsisë siç 

është mërgata. Përdorimi i fotografisë së prodhuar nga KQZ 

nga media është bërë për qëllim të keqinformimit të 

publikut në lidhje me pretendimet e medias, rrjedhimisht 

media në rastet e përdorimit të fotografisë do të duhej ta 

informonte drejtë publikun për përmbajtjen e saj. 

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


